
Apostujt Vartholomeu e Varnava. Deshmoret ne
Kine. Llukai i Krimese, mjek.

o S APOSTULL
VARTHOLOMEU € VARNAVA

E marté, 11 gershor 2024 - Shenjtori i dités.

KRISHTI U NGJALL!

Apostujt Vartholomeu e Varnava. Déshmorét né Kiné. Llukai i Krimesé, mjek.

- APOSTULL VARTHOLOMEU / BARTOLOMEU -

Apostull Vartholomeu ose Bartolomeu éshté njéri prej té Dymbédhjeté Nxénésve.
Identifikohet me apostullin Nathanail (22 prill), sepse te Mt.10:3; Mk.3:18; LIk. 6:14;
Vep.1:13 renditet te nxénésit e Krishtit vetém si Vartholomeu, ndérsa te Jn. 21:2
vetém si Nathanail. Gjithashtu, gjithnjé pérmendet sé bashku me apostull Filipin
(14 néntor), ndérsa te Jn.1:46-52, pikérisht ky i fundit e solli te Jisui. Rrjedhimisht,
nga dy emrat qé kishte, si¢c e kishin zakon hebrenjté, Joanit i pélgente “Nathanail”
(do té thoté dhuraté e Peréndisé) né vend té emrit atéror “Vartholome” (hebraisht
do té thoté: bir i Tholomeut), nga i cili dimé se do té ishte mé i njohur.

Rridhte nga Kana e Galilesé (Jn. 21:2) dhe u thirr nga Filipi pér té njohur Mesing,
“Nazareasin”. Edhe pse si njohés i Ligjit té Dhiatés sé Vjetér e priste nga Betlehemi,
shkoi pérfundimisht te Shpétimtari, i Cili e Iévdoi si izraelit té kulluar. Madje i
shpjegoi se e kishte paré ndérsa ishte larg, nén njé pemé fiku, dhe i sapoardhuri, i



habitur, thirri: “Rabi, ti je i Biri i Peréndisé”! Mésuesi e siguroi atéheré se né tée
ardhmen do té shihnin mrekulli mé té médha (Jn.1:46-52).

Sipas tradités, ai predikoi tek indianét, té ciléve u dorézoi Ungjillin sipas Mattheut.
Por ai u krygézua nga idhujtarét né Armeni. U vendos nga besimtarét né njé arké
mrekullibérése prej guri, gé térhigte turma njerézish. Pér kété, té pabesét e hodhén
né det. Por ajo lundroi né ishujt Lipare, né veri té Sicilisé ku e morén, si¢c e kishte
porositur apostulli episkopin e atjeshém. Megenése nuk ishin té njé mendjeje,
pérpigeshin ta térhignin disa né njé drejtim, té tjeré né drejtim tjetér. Ajo mbeti e
palévizur, derisa kryeprifti e lidhi né dy dema, té cilét e cuan lirshém diku. Rrugés
largoi njé ishull té vogél aty afér gé nxirrte ujéra té nxehta dhe démtonte Liparen!
Kur ishulli u shkretua nga agarinejté (shekulli i 9-t€), e morén banorét e
Beneventos né Itali. Sa mé sipér kremtohen mé 25 gusht. Rreth vitit 1000 lipsani u
transferua né Romé.

% ok ok ok ok

- APOSTULL VARNAVA -

Apostull Varnava ose Barnaba éshté njé nga Shtatédhjeté Apostujt. E paragesin
kryesisht kapitujt 4 dhe 11-15 té Veprave té Apostujve.

Hierapostulli i dégjuar i Antiokisé dhe, rrjedhimisht, udhéheqgés i té krishteréve té
atjeshém, ishte njé hebre levit nga Qiproja, “njé njeri i miré dhe plot me Shpirt té
Shenjté e besé”(Vepr. 11: 24). Ishte tepér human, kishte shitur arén e tij dhe
paraté i hodhi né arkén e pérbashkét té Kishés. Nga Josi, gé quhej fillimisht, mori
emrin Varnava / Barnaba (hebraisht: bir nxités ose ngushéllues), madje udhéhoqi
Pavlin (29 gershor) né fillimet e kthimit té tij né besimin e krishteré.

Me porosi hyjnore u zgjodh dhe u dérgua sé bashku me Pavlin né Qipro dhe né
Aziné e Vogél. Ky ishte udhétimi i paré apostolik (vitet 47-48). Né vitin 49 morén
pjesé né Sinodin Apostolik té Jerusalemit, ku cliruan té krishterét nga dispozitat
judaike, por mé voné Varnava térhiget. Duke programuar njé udhétim té dyte, u
ftohén me njéri-tjetrin, sepse Pavli nuk e donte tashmé nipin e Varnavés, shén
Markun (30 tetor), sepse e kishte braktisur gjaté udhétimit te paré.

Késhtu Varnava, duke marré me vete Markun, lundroi drejt Qipros, por té dy
apostujt, nga sa duket, kané bashképunuar pérséri né vitin 56. Sipas té gjitha
gjasave, Varnava veproi mé pas né Aleksandri, Romé&, ndoshta edhe né Milano. Sé
fundi, izraelitét e Salaminés sé Qipros, duke pasur smiré ndaj krijuesit e Kishés sé
atjeshme, e gélluan me guré dhe hodhén lipsanin né zjarr, i cili mbeti i paprekur
(11 gershor 57).

Kur njé heretik, kryepiskopi i Antiokis€, pérpiqgej té&€ nénshtronte Kishén e Qipros,
Apostulli ia zbuloi né vizion varrin e tij episkopit té Salaminés, Anthemit. Dhe
vértet, lipsani i tij i nderuar u gjet mé 488, duke mbajtur né kraharor Ungjillin sipas
Mattheut.



“Letra e Varnavés”, njé tekst i lashté, nuk i pérket apostullit, ndérsa disa e
konsiderojné si autorin e Letrés drejtuar Hebrenjve té Dhiatés sé Re.

Kisha Orthodhokse Autogefale e Shqipérisé



https://www.facebook.com/koash1991/posts/pfbid0jWnqnTX2f9CfCQioGri6J5iLbJKj85ejWaDQWKhTPH3s2kbYMe8tD3oz35yrLWu5l

